
17. የመንግስቱ ክብር 
ከመጽሐፍ ቅዱስዎ ይህንን ያንብቡ  
ማቴ 13.1-52. 

የማስታወሻ ጥቅስዎን ይመልከቱ  
የዓለም መንግሥት ለጌታችንና ለእርሱ ለክርስቶስ ሆነች፥ ለዘላለምም እስከ ዘላለም ይነግሣል፤ራዕይ 11.15. 
 
በመቀጠል በዚህ ነገር ላይ ይነጋገሩ  
በከተማዎ እና በአገርዎ ዘልቆ የሚያልፍ የእግዚአብሔር መንግስት የጽድቅ እና የርህራኤን ህግ የት 
ልታዩ እንደምትችሉ ተነጋገሩ፡፡እንዴትስ ይመጣል? 
አስቀድሞ መደረግ ያለበት ነገር  
ለእግዚአብሔር መንግሥት የተሰጡ ሰዎችን አግኝ፤ወደ እነሱም የምስራችና የጸጋ ስጦታዎችን በመያዝ 
እንደ አምባሳደር ሆነ ወደ እነሱ ሂድ፡፡ወደ መልካሙ መንግስትም ጋብዛቸው፡፡ 
 
የተጻፈ የዲፕሎማ ሥራ  
የማቴ 13ቱን የመንግስቱን ምሳሌ አግኝና በሁለት ገጽ የመንግስትን ሚስጥራዊ እድገት 
አብራራ፡፡የመንግስቱን ትምህርት ክፍል 3 ተከታተሉት፤አስፈላጊ ንድፍ ይሰጣችኋል፡፡ 

በዚህ ጥቅስ ላይ ያለውን ቃል በቃል አሰላስል  

ዳን 7.13-14. 

መንግስቱ ምንድ ነው የትስ ይገኛል? 

ብዙ ጊዜ ስለ እግዚአብሔር መንግስት እናነባለን (ወይም ስለ ሰማይ) ነገር ግን ስለ እናት 
ምድችን፤ታሪካችን እና ንጉሳችን የምናውቀው ነገር አለን? ሌላው የቤተክርስቲያን ስሟ ነውን ? በውስጡ 
ያለው ማን ነው፤የሌለውስ? ከየት ነው የመጣው? ማንም ሰው መግባት ይችላልን? በመንግስቱ ውስጥ 
ህይወት ምን ይመስላል? ድሆችን የሚንከባከቡ ይኖራሉን? ምጣኔ ሀብቱ ምን ይመስላል? ሰዎች በዚያ 
ምን ያደርጋሉ? መንግስቱ ጠላቶች አሉበትን? የሚነሳ እና የሚወድቅ ነውን? ደቀመዛሙር ስለ መንግስቱ 
የማወቅ መሻት አለው፡፡እስቲ ልናገኝ የምንችለውን እንመልት፤ማቴ 18.1; 20.21; ሉቃ 19.11; ሐዋ 1.6. 

1. መንግስቱ ምንድ ነው?  

በቀላሉ ለማስቀመጥ, መንግስቱ ንጉሱ የሚመራው ስፍራ ነው፡፡መንግስቱ በአግባቡ እና ጤናማ በሆነ 
መንገድ እንዲሰራ ሁለት ነገሮች ያስፈልጉታል፤መጀመሪያ ንጉሱ ቃሉ የሚሰራ ነው፤ኃይሉም ፍጹም 
ነው፡፡በመቀጠል በደስታ እና በንቃት በመታዘዝ የንጉሱን ፈቃድ የሚፈጽሙበት ነው፡፡የእግዚአብሔር 
መንግስት የተመሰረተችው ዓለም ከመፈጠሩ በፊት ነው፤ሰዎችም መምጣቷን ለረጅም ጊዜ ሲጠባበቋት 
ነበር፡፡ 
 
ቤተክርስቲያን የእግዚአብሔር መንግስት አንዷ ክፍል ናት፡፡የእግዚአብሔር መንግስት ‘የምስራች’ እና 
የማትናወጥ ተብላ ትታወቃለች፡፡’ልናገኛቸው የምንሻቸው ቄልፎች፤ሚስጥሮች እና መዝገቦች 
አሏት፡፡በእርግጥ አንዳንድ ሰዎች ሊያገኟት ያላቸውን ነገሮች ሁሉ ይሸጣሉ፡፡የእግዚአብሔር መንግስት 
ከዚህ ዓለም አይደለችም፤አንድ ሰው ዳግም እስኪወለድ ድረስ ለእሱ የማትታይ ናት፤ነገር ግን በክርስቶስ 
አምኖ ሲድን በቀላሉ የሚታይና እና የሚገለጽ ነው፡፡ 
 
ማቴ 25.34; ማር 11.10; ማር 15.43; ሉቃ 8.1; ዕብ 12.28; ማቴ 16.19; ዮሐ 18.36; ማቴ 13.52; ማቴ 
13.44-45; ሉቃ 17.20-21; ዮሐ 3.3. 

2. በእግዚአብሔር መንግስት ውስጥ ያለው ማን ነው? 

ንጉሱ ኢየሱስ ነው 

ኢየሱስ ለበርካታ ጊዜ ስለ መንግስቱ ሰብኳል፤ሰዎችም ንስሀ እንዲገቡ እና ከሐጢያታቸው እንዲመለሱ 
ነግሯቸዋል፡፡አንድ ጊዜ ኢየሱስ ለደቀመዛሙርቱ ስለ መንግስቱ ለአርባ ቀናት አስተማራቸው፡፡ትምህርቱ 
በጣም አስፈላጊ ነበር፡፡የእግዚአብሔር መንግስት ከፍተኛ ዋጋ ባስከፈለው በደሙና ስጋው እንደተመሰረተ 
እናውቃለን፡፡ሉቃ 4.43; ማቴ 3.2; ማቴ 4.17; ሐዋ 1.3; ዮሐ 18.36; ሉቃ 22.30. 
 
መንግስቱ የማን ነች? 
የእግዚአብሔር ነች፤በመንፈሳቸው ድሆች ለሆኑ እና ኢየሱስን ለሚከተል ያጣ የነጣ ድሀ የተሰጠች 
ነች፡፡በኢየሱስ አምነው ለዳኑ፤ለተሰደዱ፤ለልጆች እና ለጎዳና ሰዎች የተሰጠች ናት፡፡አንዳንድ ጊዜ ሰዎች 
የእግዚአብሔር መንግስት የመግቢያ ነጥብ ላይ ለመድረስ ረጅም መንገድ መሄድ ይኖርባቸዋል አንዳንድ 
ሰዎች ደግሞ ለመንግስቱ አገልግሎት በተሻለ ለመሳተፍ ማግባት እንኳን አይልጉም፡፡ 
 
‘ትንሽ’ ወይም ‘ትልቅ’ ልትሆን ትችላለህ ነገር ግን ወደ እግዚአብሔር መንግስት መግባት የሚወሰነው 
በመታዘዝ እና ለሌሎች ምሳሌ በመሆን ነው፡፡‘ዝቅ’ ያሉት ደቀመዛሙርት ከማንኛውም የብሉይ ኪዳን 
ጀግና ሊበልጡ ይችላሉ፡፡የሚያሳዝው አንዳንድ ሰዎች ኢየሱስን ባለመቀበላቸው ይወድቃሉ እንዲሁም 
ዛሬ ‘ፊተኛ’ እንደሆኑ የሚያስቡ የመጨረሻ ይሆናሉ፤የኋለኞችም ‘ፊተኛ’ ይሆናሉ፡፡  
 
ሉቃ 11.2; ማቴ 5.3; ማቴ 5.10; ማቴ 18.4; ማቴ 21.31; ማቴ 25.14; ማቴ 19.12; ማቴ 18.1 እና 4; 
ማቴ 5.19; ማቴ 8.12; ሉቃ 7.28. 
 

3. የእግዚአብሔርን መንግስት የምናየው የት ነው? 

ደቀመዛሙርቱ የመንግስቱን መግቢያ አይተውታል፤ከልብ ይቅርታ በሚደረግበት ስፍራ መንግስቱ ቅርብ 
ነው፤የእግዚአብሔር ኃይል በአግባቡ ለመኖር፤የቀና ኑሮን፤ሰላምን፤ደስታን፤ልግስናን እና እኩልነትን 
በተለወጠ አዕምሮ ለማድረግ እና የእግዚአብሔርን ፈቃድ ለመፈጸም ያግዛል፡፡መንግስቱ እግዚአብሔርን 
እንደ ካህን የሚወክለውን ህዝብ ሁሉ ይገዛል፡፡በመንግስቱ ውስጥ 
ለተራቡ፤ለታረዙ፤ለተጠሙ፤ለበሽተኞች እና በግዞት ላሉ ሰዎች አስፈላጊ የሆነ አቅርቦት አለው፡፡ 
ማቴ 18.23; ሉቃ 12.32-34; ማቴ 25.1; ማቴ 25.35. 
 
ወደ መንግስቱ እንዴት ትገባለህ? 
በገንዘብ የምትገዛ አይለችም ነገር ግን በእግዚአብሔር ጸጋ እና ፍቅር በኢየሱስ በመስቀል ላይ በተሠራው 
ስራ ነው፡፡የምትገባው የእግዚአብሔርን ጥሪ፤ጽድቅ፤የአባቱን ፈቃድ በመፈጸም፤እንደ ትንሽ ህጻን በእሱ 
በመታመን እና በትሁት ልብ ነው፡፡ወደ መንግስቱ የምትገባው እና የምትኖረው እግዚአብሔር የሚሰጥን 
ልብስ በመልበስ፤ማንኛውንም የክፋት ስራ አውልቀህ ስትጥል፤በመንፈስ ቅዱስ ዳግም ስትወለድ፤በመከራ 
ስትጸና እንዲሁም በፈቃደኝነት ድሆችን ስትደግፍ ነው፡፡ 
 
ማር 10.23; ሉቃ 18.24; ቆላ 1.12,13; 1 ተሰ 2.12; ማቴ 5.20; ማቴ 7.21; ማቴ 18.3-4; ማቴ 22.12; 
ማር 9.47; ዮሐ 3.5; ሐዋ 14.22; ማቴ 25.34; 40. 
 

4. በመንግስቱ ውስጥ የምትሰራው ሥራ ምንድ ነው? 

የመንግስቱ ሰዎች መንግስቱ እንድትመጣ ይጸልያሉ፤በመጀመረያ የእግዚአብሔርን መንግስት መርህ  
ይፈልጋሉ፡፡ለመንግስቱ መስዋትነትን ይከፍላሉ፤አጋንንት ማውጣት እና በሽተኞችን መፈወስ፤መልካሙን 
የምስራች ለሁሉም ዓለም መስበክ እንዲሁም እግዚአብሔርን መታመን ነው፤በሰው ጥረት የሚመጣ 
አይደለም፤የንጉሱን ገንዘብ በአግባቡ መጠቀምን ያካትታል፡፡ጠንክሮ መስራት አፍራሽ 
መከፋሎችን፤ሐይማኖታዊ መቀዛቀዞችን እና አለማመንን እንዲሁም ወደ ኋላ መመልከትን መቋቋም 
ያስፈልጋል፡፡ 

ማቴ 6.10; ማቴ 6.33; ሉቃ 18.29; ማቴ 12.28; ማቴ 10.7-8; ሉቃ 9.2; ሐዋ 8.12; ሐዋ 19.8; ሉቃ 
12.31; ማቴ 12.25; ማቴ 23.13; ሉቃ 10.11; 9.62. 
 

5. የመንግስቱ መዳረሻ 

መንግስቱ በኃይል እየሰፋች ነው እንዲሁም ከዚህ ዓለም መንግስት ጋር በትእግስት ጎን ለጎን 
ታድጋለች፡፡የሰውን ማህበረሰብ ያለ ሰው እርዳታ ጠርምሳ ትገባለች፤በውስጣዊ መንፈሳዊ የክርስቶስ 
ህይወት ትታገዛለች፡፡የመንግስቱን መምጣት እና የክርስቶስን ዳግም በንጹህ እና ቅዱስ ህዝቦች ላይ እንደ 
ንጉስ ሆኖ መመለስ የሚያሳዩ ምልክቶች አሉ፡፡የሱ መንግስት የደስታ ስፍራ ናት እንዲሁም ጠላቶቹን 
ያጣፋል፤መንግስቱንም ለአባቱ ያስረክባል፡፡በመንግስቱ ውስጥ አነስተኛ ክፍለ መንግስቶች ይኖራሉ ነገር 
ግን ክፉዎች አሁንም ሆነ ለወደፊት አይወርሷትም፡፡የኢየሱስ ተከታዮች ወደ መንግስቱ የሚያስገባቸውን 
አዲስ ስጋ ይወርሳሉ፡፡ማቴ 11.12; ማቴ 13.24; ማቴ 13.31; ማቴ 13.33; ማቴ 24.14; ማቴ 24.31; ማቴ 
25.10; ሉቃ 13.29; 1 ቆሮs 15.24; 1 ቆሮ 6.9; ገላ 5.21; ሉቃ 1.33; ራዕ 11.15; 1 ቆሮ 15.44. 
 

ለዓለም የሚደረግ የጸሎት ቤት  
ለታይዋን ጸልዩ 

Operation World page 170 
22,000,000 የቻይና ህዝቦች, 70% የቻይና ሀይማኖቶችን ይከተላሉ  
ፈጣን የሀብት እና የኢንደስትሪ እድገት 

